
ABSTRAK 

PENGAMBILAN PROOUK TAMBAHAN KHASIAT MAKANAN 01 
KALANGAN PELAJAR UMS: PENILAIAN DIET DAN FAKTOR

FAKTOR YANG MENGGALAKKAN PENGAMBILANNYA 

v 

Kajian ini dijalankan untuk mengetahui kekerapan pengambilan 
produk tambahan khasiat makanan (PTKM) di kalangan pelajar UMS 
yang meliputi penilaian diet dan faktor-faktor yang menggalakkan 
pengambilannya. Penilaian diet ini termasuklah ingatan diet 24 jam 
semula dan kekerapan pengambilan makanan. Seramai 557 
responden yang mewakili sepuluh buah sekolah di UMS dipilih 
secara rawak. Survei ini dilakukan dengan mengedarkan borang soal 
selidik dan temu ramah secara individu. Ujian x?- menunjukkan 
pengamal vegetarian (p=0.015) dan atlet (p=0.024) dalam kajian ini 
cenderung mengamalkan tabiat pengambilan PTKM. Ujian Mann
Whitney juga menunjukkan pengambil mempunyai purata 
pengambilan kalsium (p=0.001), vitamin B1 (0.004) dan niasin (0.000) 
berbanding dengan bukan pengambil PTKM daripada diet sahaja. 
Purata pengambilan kalsium(p=0.011), vitamin B1(p=0.000), vitamin 
B2(p=0.000) dan vitamin C(p=O.OOO) yang juga menunjukkan 
perbezaan signifikan di kalangan pengambil PTKM daripada 
pengambilan diet serta PTKM. Kajian juga mendapati majoriti 
pengambil (82.2%) dan bukan pengambil (87.5%) mempunyai purata 
pengambilan ferum yang kurang 2/3 daripada RNI. Pengambil PTKM 
mempunyai kekerapan pengambilan yang lebih tinggi daripada bukan 
pengambil PTKM. Dalam kajian ini, didapati hanya 40.4% responden 
kajian mengamalkan tabiat pengambilan PTKM dengan majoriti 
pengambil mengambil sebanyak 2 jenis (55.2%) PTKM. Vitamin C 
(17.9%) merupakan PTKM yang paling kerap diambil dan 
kebanyakan PTKM diambil setiap hari (55.2%). Faktor-faktor yang 
telah menggalakkan pengambilannya ialah dipengaruhi oleh ahli 
keluarga, kawan dan media massa (p=O.OOO), berpendapat 
pengambilan nutrien yang tidak mencukupi daripada diet (p=0.001) 
dan untuk meningkatkan daya ingatan (p=0.006). Sebagai 
kesimpulan kekerapan pengambil di kalangan responden kajian 
pelajar UMS masih rendah di mana pengambil didapati mempunyai 
jumlah purata pengambilan mikronutrien yang lebih tinggi berbanding 
bukan pengambil PTKM dan faktor-faktor utama yang telah 
mendorong pengambilan PTKM di kalangan pengambil ialah 
dipengaruhi oleh ahli keluarga, kawan dan media massa, 
berpendapat pengambilan nutrien yang tidak mencukupi daripada 
diet dan berpendapat dapat mempertingkatkan daya ingatan. 

ABSTRACT 

DIETARY SUPPLEMENT INTAKE AMONG UMS STUDENTS: 
DIETARY ASSESSMENT AND MOTIVA TlNG FACTORS 

This study was conducted to investigate prevalens of dietary 
supplement intake among students of UMS which included dietary 
assessment and motivating factors. The survey employed 
questionnaires which consisted of anthropometry measurement, 
prevalens of dietary supplement intake, food frequency intake and 2 
days multiple 24-hour recall. A total of 557 respondents representing 
ten schools in UMS were randomly chosen. Chi-square test showed 
vegetarian (p=0.015) and athletes (p=0.024) were likely to be the 
dietary supplements users. Apart from that, this test also did not 
indicate significant correlation between dietary supplement intake 
with sex(p=0.842), BMI(p=0.285), exercise(p=0.109), health 
problem(p=0.966) and self-reported health(p=0.563) . Besides, Mann
Whitney test has also indicated significant mean difference in nutrient 
intake for calcium (p=0.001), vitamin B1 (p=0.004) and vitamin B2 
(0.001) among users and nonusers from food alone. However, it 
appeared that dietary supplement intake showed significant mean 
difference for calcium(p=0.011), vitamin Bt{p=O.OOO), vitamin B2 
(p=O.OOO) and vitamin C (p=O.OOO) among users from food and 
dietary supplement intake. Majority users (82.2%) and nonusers 
(87.5%) had ferum intake than lower that 213 from the RNI. Dietary 
supplement users had higher food frequency intake compared to 
nonusers. This survey showed that about 40.4% of respondents were 
dietary supplement users where the majority (56%) of them took 2 
kinds of dietary supplement. Vitamin C supplement was the most 
popular dietary supplement taken by users (17.9%). Most of the 
supplements were taken daily (55. 2%). Factors which motivated the 
supplement users to take dietary supplements were influence by 
family, friends and media (p=O.OOO), inadequate nutrient intake from 
diet (p=0.001) and to improve mind performance (p=0.006). As a 
conclusion, the prevalence of supplement users among UMS student 
was quite low where supplement users were found to have a higher 
average intake of micronutrient compared to non supplement-users 
and the most motivating factors in dietary supplements intake were 
influenced by family, friends and mass media, inadequate nutrient 
intake and to increase memory. 

BAB 1 

PENDAHULUAN 

1.1. Pengenalan 

Pada 2 abad yang lalu, pembangunan sosioekonomi yang pesat dan maju di 

Malaysia telah membawa perubahan yang signifikan kepada cara hidup komuniti. 

Perubahan corak pemakanan telah dibuktikan dengan kebanyakan keluarga 

memakan di luar, sibuk dengan kerja harian dan tidak mengambil makanan, lebih-

lebih lagi generasi muda kini yang suka mengabaikan sarapan pagi dan memakan 

makanan ringan. Golongan dalam lingkungan yang berumur 18-25 tahun adalah 

mereka yang selalu sibuk belajar, membina kerjaya atau keluarga dan 

berkemungkinan mengabaikan dan tidak mengambil peduli dengan diet yang 

sesuai. Hal yang demikian telah menyebabkan kebanyakan rakyat Malaysia telah 

menganggap bahawa pengambilan vitamin atau mineral tambahan dapat 

menggantikan kekurangan nutrien dalam diet seharian mereka (Tee, 1999). 

Rakyat Malaysia telah membelanjakan purata sebanyak US$17.30 dalam 

sebulan pada produk tambahan khasiat makanan (PTKM). Pasaran PTKM 

meningkat dengan sangat stabil pada kebelakangan tahun ini. Hal demikian kerana 

pengguna telah mula mengambil berat tentang kesihatan dan mengambil PTKM 

sebagai langkah untuk mencegah penyakit dan menjaga kesihatan badan (Natila, 

2002). Kini , ramai yang tidak tahu menyeimbangkan pengambilan makanan betul 

yang bersesuian dengan keperluan tubuh. Kegagalan memenuhi keperluan ini, 

ditambah dengan pelbagai alasan dianggap sebagai satu escapism menyebabkan 

ramai beralih kepada PTKM. Bagaimanapun tidak menafikan tambahan khasiat 

makanan ini boleh menjadi satu keperluan kepada kelompok individu tertentu 

seperti untuk warga tua, wanita hamil, kanak-kanak dan pesakit yang menjalani 

pembedahan (Najibah, 2005). 

Segelintir orang pula berpendapat makanan seharian tidak lagi mampu 

memenuhi khasiat yang diperlukan oleh badan dan terpaksa mendapatkan 

sumbangan daripada makanan tambahan tersebut. Sebenamya, gaya pemakanan 

yang tidak sihat yang menjadi amalan kini merupakan punca utama kita 

memerlukan produk ini untuk menampung keperluan harian badan. Pakar-pakar 

perubatan dan pemakanan telah bersetuju bahawa sumber zat keperluan tubuh 

manusia datang daripada makanan seharian dan bukan daripada poduk tambahan 

khasiat makanan. Pemakanan seharian yang seimbang adalah lebih daripada 

mencukupi untuk menampung segala keperluan zat tubuh kecuali seseorang itu 

mengalami masalah penyerapan sesuatu mineral atau vitamin pada sistem tubuh 

mereka (Troppman, Gay-Donald & Johns, 2002). 

Menurut Persatuan Pemakanan Malaysia (2000), PTKM tidak boleh diambil 

untuk menggantikan hidangan makanan yang tetap. Vitamin dan mineral tambahan 

tidak boleh membekalkan komponen lain dalam makanan yang penting untuk 

kesihatan. Makanan harian merupakan pembekal utama yang membekalkan 

semua jenis nutrien yang seimbang kepada badan kita. Dengan memakan pelbagai 

makanan setiap hari berpandukan Panduan Piramid Makanan dengan saiz 

hidangan yang disarankan oleh Kementerian Kesihatan, semua tenaga dan zat 

makanan yang perlu oleh badan dapat diperolehi. 

Pengambilan PTKM akan memberi kesan sampingan sekiranya diambil 

dalam kuantiti yang banyak. Mengikut laporan, pengambilan makanan tambahan 

tersebut untuk mencegah sebarang penyakit adalah membazirkan duit. Kajian telah 

menunjukkan berjuta-juta pengambil makanan tambahan yang mengambil vitamin 

C, E dan beta-karotena tidak menunjukkan sebarang kesan yang dapat melindungi 

mereka daripada menghidap penyakit kanser, masalah hati, strok dan penyakit lain 

(SSC, 2005). Pengambilan sesetengah vitamin dan mineral pada dos yang tinggi 

(melebihi dos yang disarankan) akan menyebabkan kesan sampingan dan juga 

akan mendatangkan ketoksikan. Pengambilan setiap produk tambahan khasiat 

makanan perlu mengikut arahan dan peraturan yang telah disarankan oleh 

pengeluamya (Edelberg, 2000). 

1.2. Objektif 

Objektif utama kajian ini adalah untuk mengetahui pengambilan produk tambahan 

khasiat makanan di kalangan pelajar UMS. Objektif lain adalah seperti berikut: 

1. Untuk mengetahui kekerapan pengambilan produk tambahan khasiat 

makanan di kalangan responden kajian. 

2. Untuk menilai pengambilan mikronutrien tertentu dan kekerapan 

pengambilan jenis-jenis makanan di kalangan responden kajian melalui 

penilaian diet. 

3. Untuk mengenalpasti faktor-faktor yang menggalakkan pengambilan jenis

jenis produk tambahan khasiat makanan di kalangan pengambilnya. 

BAB2 

ULASAN KEPUSTAKAAN 

2.1. Pengenalan 

Menurut Dietary Supplements Health and Education Act 1994 (OSHEA), produk 

tambahan khasiat makanan boleh didefinisikan sebagai vitamin, mineral, herba, 

botani, asid amino atau bahan diet yang digunakan oleh manusia untuk 

menambahkan diet bagi meningkatkan jumlah pengambilan diet harian (Cupp & 

Tracy, 2003). Oi Malaysia, produk ini tidak diberikan kategori yang tertentu. 

Pelbagai ubat bukan racun (over-the-counter rOTC] medications) dan ubat 

tradisional boleh dianggap sebagai produk tambahan khasiat makanan mengikut 

fungsi-fungsi produk tertentu. Secara umumnya, produk tambahan khasiat 

makanan adalah produk yang bertujuan untuk menjadi makanan tambahan dalam 

pemakanan harian dan biasanya mengandungi vitamin, mineral, herba dan asid 

amino atau kombinasi bahan-bahan tersebut (Chua, 2004). 

Bagi sesetengah negara, produk tambahan khasiat makanan ini 

dikelaskan kepada bahan nutraseutikal dan bukannya farmaseutikal seperti ubat. 

Ini membolehkan bahan-bahan nutraseutikal dijual secara bebas sama ada di 

kedai-kedai farmasi , jualan langsung dan sebagainya tanpa sebarang 

pengawalan bahan farmaseutikal (Pierce, 2001). Walau bagaimanapun di 

Malaysia, semua produk ini hendaklah didaftarkan pada Drug Control Authority 

(DCA) dengan menunjukkan bukti keberkesanan produk tersebut, kualiti , 

keselamatan serta melalui pemeriksaan, ujian yang ketat ke atas produk dan 

penyelidikan pasaran (Malaysian Organisation of Phamarceutical Industries, 

2001). Menurut Biro Pengawalan Farmaseutikal Kebangsaan Malaysia (BPFK), 

produk yang perlu didaftarkan adalah produk farmaseutikal bukan racun yang 

telah disenaraikan seperti Probiotics, Chitosan dan Glucosamine. Manakala bagi 

produk traditional adalah seperti Spirulina, Chlorella, Royal Jelly, Bee Pol/en, Aloe 

Vera juice, Noni juice dan ekstrak ayam dengan herba (Kementerian Kesihatan 

Malaysia, 2005). 

Banyak keadaan dan faktor-faktor yang boleh mempengaruhi seseorang 

mengambil PTKM seperti pola pemakanan masyarakat moden kini. Kesibukan 

dengan tugas seharian dan sering mengambil makanan segera menghalang 

mereka daripada mengamalkan pemakanan seimbang. Tambahan pula, 

kebanyakan makanan ini ditambah dengan bahan pengawet untuk mengekalkan 

kesegerannya. Faktor kesuntukan masa untuk melakukan senaman kerana sibuk 

bekerja, kurang tidur dan stres juga menyumbang kepada masalah ini (Ottley, 

2002) . 

2.2. Pemakanan Dewasa 

Menurut Rogers & Worthington (2004), golongan yang berada dalam lingkungan 

19-24 tahun merupakan dewasa muda yang telah menamatkan perkembangan 

dan pertumbuhan peringkat remaja. Kebiasaannya, keperluan nutrien mereka 

adalah lebih stabil berbanding dengan golongan yang lain seperti golongan 

remaja, golongan perempuan mengandung dan warga tua. Kebanyakan dewasa 

muda pada peringkat ini mempunyai kesihatan yang baik tetapi tabiat yang buruk 

kadang-kala sehingga kesihatan individu terganggu. Pengambilan alkohol, 

merokok, keinginan mengurangkan berat badan dengan mengikut diet terbatas 

dan tidak makan akan mengganggu corak pemakanan seseorang dan 

menjejaskan pengambilan nutrien seseorang daripada makanan. Golongan muda 

pada peringkat ini seharusnya mengambil diet yang seimbang, melakukan 

senaman dan mendapat cara penjagaan kesihatan dan rawatan yang mencukupi . 

Walaupun pada peringkat ini, pertumbuhan dan perkembangan tidak pesat 

seperti pada peringkat remaja , sistem bad an dewasa muda masih menjalankan 

metabolisme dan asimilasi. Mereka perlu mengambil makanan dalam kuantiti 

yang mencukupi untuk membekalkan tenaga kepada tubuh menjalankan proses 

tersebut. Kemuncak peningkatan jisim tulang adalah sehingga umur 20 tetapi 

peningkatan jisim tulang masih berlaku sehingga 25 tahun (Tangpricha ef a/., 

2002). Ini telah menunjukkan keperluan pengambilan nutrien (kalsium) adalah 

penting bagi dewasa muda. 

Keperluan nutrien seseorang adalah berbeza mengikut keadaan 

seseorang dan pada masa kini tahap optimum pengambilan nutrien adalah 

berdasarkan saranan elauan diet (RNI). RNI adalah saranan purata pengambilan 

nutrien yang sepatutnya diambil oleh kumpulan populasi tertentu dalam suatu 

jangka masa tertentu (Barr, Murphy & Poos, 2002). Saranan ini adalah anggaran 

yang melebihi keperluan kebanyakan individu dan ini untuk memastikan 

keperluan kebanyakan orang dapat dipenuhi (Lampiran A) . 

2.3. Produk Tambahan Khasiat Makanan (PTKM) 

Produk ini dapat dikelaskan kepada 3 kategori: kategori vitamin dan mineral 

[vitamin tunggal , mineral tunggal, pelbagai vitamin (multivitamins), pelbagai 

mineral (multiminera~, gabungan vitamin dan mineral (multivitamin + minera~]. 

kategori bukan vitamin dan mineral dan PTKM herba dan botani. Produk ini 

biasanya boleh didapati dalam bentuk pil , tablet, serbuk, kapsul dan larutan 

(Center for Food Safety and Applied Nutrition, 2003). Tablet adalah bentuk PTKM 

yang paling kerap dijumpai. Cara penghasilannya ialah melalui pencampuran 

ramuan berkenaan (biasanya dalam bentuk serbuk) dan dengan penggunaan 

tekanan tinggi. Jenis larutan ialah bentuk PTKM yang telah digunakan pada masa 

dahulu seperti minyak kod ikan dan royal jelly. Bentuk ini lebih mudah diserap 

dan sangat sesuai kepada mereka yang mempunyai masalah men elan tablet. 

Kapsul adalah lebih senang ditelan berbanding dengan tablet (Stiwell, 2002). 

2.3.1. Vitamin 

Vitamin adalah sebatian organik yang diperlukan pada kuantiti yang kecil dalam 

diet untuk mempertingkat dan mengawal fungsi badan bagi pertumbuhan, 

penghasilan semula dan pengekalan kesihatan (Grosvenor & Smolin, 2002). 

Kebanyakan vitamin boleh didapati melalui diet. Banyak vitamin bertindak sebagai 

koenzim atau sebagai satu kumpulan enzim prostetik yang bertanggungjawab 

untuk menggalakkan tindak balas yang perlu dalam tubuh (Suriah et a/., 2003). 

Vitamin dibahagikan kepada dua kategori iaitu vitamin larut lemak dan 

vitamin larut air. Vitamin larut lemak adalah termasuklah vitamin A, D, E dan K. 

Manakala vitamin larut air terdiri daripada vitamin B kompleks dan vitamin C. 

Sekurang-kurangnya ada 8 jenis vitamin B kompleks iaitu vitamin B1 (Tiamina), 

vitamin B2 (Riboflavin), vitamin B3 (Niasin), vitamin B5 (asid pantotenik), vitamin B6 

(Piridoksin), vitamin B12 (Kobalamina), asid folik dan biotin (Schiller, 2003). 

2.3.1.1. Vitamin A 

Vitamin A juga dikenali sebagai retinol. Vitamin A menstimulasikan pertumbuhan 

sel . fungsinya ialah menyambung kepada banyak tisu dan sistem termasuk 

imuniti . penghasilan semula. perkembangan serta penjagaan tulang dan 

memperbaiki penglihatan (Summerfield. 2001). Retinol juga memainkan peranan 

dalam fungsi otak yang dapat mempertingkatkan daya ingatan dan penyakit 

neurologikal (Lane & Bailey. 2005). 

Karotenoid adalah prekusor vitamin A dengan ~karotena adalah paling 

aktif. Satu molekulnya menghasilkan 2 molekul vitamin A. tetapi tubuh hanya 50% 

cekap pad a pertukaran ini. a dan y-karotena menghasilkan hanya satu molekul 

vitamin A. Separuh lagi molekul karotenoid adalah tidak aktif. Karotenoid 

mempunyai kesan antioksida yang melindungi membran sel daripada kerosakan 

akibat terdedah kepada kimia. radiasi dan ozon. Ini dipercayai dapat 

mengurangkan risiko menghidapi kanser. penyakit kardiovaskular. penyakit mata 

seperti degenerasi makular dan katarak (Krinsky. 1994). 

Prabentuk vitamin A (retinol) khasnya boleh didapati dalam haiwan seperti 

hati . telur. tuna. ikan sardin. ikan hering. susu sedia diminum. keju dan susu yang 

diperkuatkan. Manakala karotenoid pada tumbuhan boleh didapati terutamanya 

pada sayur-sayuran berdaun hijau. minyak sawit merah dan buah-buahan 

berwarna jingga (Suriah et a/. . 2003). Ketoksikan karotenoid termasuklah 

karotenodermia (kulit kelihatan kuning) dan sering kali juga berlaku diarea atau 

artralgia tetapi kajian masih tidak dapat menunjukkan dos yang menyebabkan 

ketoksikan ini (Fairfield & Fletcher. 2002) . 

